УРМАТТУУ МЕКТЕП ЖЕТЕКЧИЛЕРИ ЖАНА 3-8-КЛАССТАРДЫН МАТЕМАТИКА САБАГЫ БОЮНЧА МУГАЛИМДЕР!
Баарыбызга белгилүү болгондой, биз маалыматтык коомдун кылымында жашап жатабыз, учурда табигый-математика илимдеринин ролу өсүүдө. Жогорку математикалык даярдыктын олуттуу формаларынын биринен  болуп математикалык олимпиада эсептелет.
Бир эмес бир канча жылдан бери «Алтын түйүн» Балдардын республикалык инженердик-техникалык академиясы математикалык олимпиаданын алкагында жаш математика сүйүүчүлөрүн чогултуп келет. “Жаш пифагорлор техника дүйнөсүндө” Республикалык математикалык олимпиада — Кыргызстандын окуучулары үчүн математика боюнча жыл сайын өткөрүлүүчү ачык мелдеш. Олимпиада үч курактык группа боюнча: 3-4-класстардын, 5-6-класстардын жана 7-8- класстардын окуучулары арасында кыргыз жана орус тилдеринде өткөрүлөт.
2017-2018-жылы «Алтын түйүн» Балдардын республикалык инженердик-техникалык академиясы тарабынан өткөрүлүүчү математика боюнча “Жаш пифагорлор техника дүйнөсүндө” Республикалык олимпиада үч турда өтөт: дистанциондук, аймактык (регионалдык) жана жыйынтыктоочу. 2017-жылдын 1-декабрынан тарта дистанциондук туру старт алат, ал 2018-жылдын 20-январына чейин уланат. Олимпиаданын бул этабында окуучулар 10 тапшырманы аткарышы зарыл. Тапшырма толук чечмеленип жазылып, математикалык жактан сабаттуу таризделип, бардык чийүүлөр жана схемалар карандаш менен аткарылууга тийиш. Бир канча ыкма менен маселени чечүүгө жол берилет. 
Маселе ичке окуу дептерине жазылып өткөрүлүп берилүүгө тийиш, сыртына катышуучунун анкетасы чапталып (1-тиркемени караӊыз), анда аты-жөнү, почта дареги, телефон номери, жана мектептин дареги жана телефон номери, катышуучунун классы, ошондой эле мектеп директорунун аты-жөнү, же болбосо олимпиадага даярдаган мугалиминин аты-жөнү жазылат. Иш эч кимдин кийлигишүүсүз окуучу тарабынан жеке аткарылууга тийиш. Бул талапты бузгандыгы үчүн катышуучу конкурстан четтетилет. Тапшырмалардын аткарылыш кийинки дарек боюнча кабыл алынат: 720017, Бишкек ш., Манас пр., 1, БРИТА «Алтын түйүн», РМО. Бишкек ш. жана Чүй областынын окуучуларынын ата-энелери тапшырманы аткарылган дептерди БРИТА “Алтын түйүнгө” өз алдынча алып келип тапшырса да болот (конвертте, почтанын маркасы жок).
Дистанциондук турдун жыйынтыктары 2018-жылдын 1-февралында чыгарылат,  кийинки регионалдык турдун катышуучуларынын тизмеси «Кут билим» гезитине жана «Алтын түйүн» БРИТА сайтына жарыяланат. Ийгилик каалайбыз!

